
Lending í snjó 
Lending þyrlu í snjó getur verið erfiðleikum háð, ef um er að ræða lausan snjó, því þá 
getur snjórinn þyrlast svo upp, þannig að það birgi flugmanni alla útsýn. 
Jafnframt  er  sú  hætta  fyrir  hendi  að  þyrlan  sökkvi  í  snjóinn  og  gætil  slíkt  valdið 
skemmdum á ytri búnaði hennar. 
Ef hins vegar nauðsyn krefur að lent sé í snjó, skal útbúa lendingarsvæði með því að 
þétttroða svæði 15x15 m. Síðan skal auðkenna það svæði með lit, ösku, jarðvegsgrús 
e.þ.h. Að öðru leyti vísast til kafla um merkingu lendingarstaðar. 

Sjúklingur hífður um borð 
Þar sem aðstæður eru slíkar að þyrla getur ekki lent getur reynst nauðsynlegt að hífa 
sjúka/slasaða um borð  í þar til gerðri körfu sem  látin er síga  frá þyrlunni. Við slíkar 
aðstæður er nauðsynlegt að ganga tryggilega frá hinum slasaða með því að spenna 
hann tryggilega með þar til gerðum ólum í börurnar. 
Í  flestum  tilvikum er  sigmaður  látinn  síga  frá þyrlunni og  kemur þá  í hans hlut  að 
undirbúa hinn slasaða fyrir hífingu. 
Áríðandi: Þegar björgunarspil þyrlunnar er notuð má aldrei snerta spilvírinn fyrr en 
hann hefur náð að snerta jörð, vegna útleiðsluhættu (uppsöfnuð spenna). 

Sjúkrabörur 
Landhelgisgæslan notar ávallt eigin börur í hífingum. Nær oftast er vænlegt að setja 
sjúklinginn á bakbretti sem síðan er hægt að setja ofan í börur Landhelgisgæslunnar. 
Fyrir  aðrar  þyrlur  þarf  að  fá  upplýsingar  hjá  viðkomandi  fyrirtæki  um  hvort  og  þá 
hvernig hægt sé að nýta þær til að flytja sjúklinga í börum.  
 

 



Gróðureldar     
 
 

 

89 
 

 
 

Flutningur birgða og búnaðar 
Þegar flytja þarf birgðir eða búnað með þyrlu, má gera það með tvennum hætti 

• Með því að hengja farminn í þar til gerðan krók á þyrlunni. 
• Með því að taka farminn um borð í þyrluna. 

Kröfur  til  lendingarstaðar  eru  þær  sömu  og  og  talað  er  um  í  kaflanum 
Lendingarstaður. Ef hins vegar  flutt er  í krók kemur burðarþol  lendingarstaðar ekki 
inn í myndina, þar sem þyrlan getur fermt og affermt án þess að lenda. 

Við flutning í krók er venjulega notað nylon‐net (heisi) eða nylon‐stroffur, allt eftir því 
hverrar tegundar flutningur er.  
Afhleðsla  úr  krók  getur  farið  fram  án  utanaðkomandi  aðstoðar  með  sérstökum 
losunarbúnaði  í þyrlunni sjálfri. Þannig má sleppa vírnum frá þyrlunni. Hins vegar er 
vænlegra að losa varninginn frá vírnum sjálfum með handafli, ef um frekari flutninga 
er að ræða. 
Samskiptarás milli þyrlu og slökkviliðs, er P‐5 (157,975 MHz). 

Útvegun þyrluaðstoðar 
Þegar  starfað  er  að  almannavörnum  kemur  það  í  hlut  Almannavarnadeildar 
ríkislögreglustjórans  í  samvinnu  við  Landhelgisgæslu  að  útvega  þyrlukost  til 
björgunar‐ og hjálparstarfa, og stjórna nýtingu þeirra við hjálparstörf. 
Ef þyrluaðstoð er nauðsynleg, án þess að í gangi séu störf að almannavörnum er rétt 
að  lögregla  viðkomandi  umdæmis  annist  útvegun  á  þyrluaðstoð.  Lögregla 
umdæmisins  snýr  sér  þá  til  Landhelgisgæslunnar  með  viðkomandi  beiðni.  Ef 
Landhelgisgæslan einhverra hluta vegna getur ekki sent sínar þyrlur til verkefnisins er 
eðlilegt að óska milligöngu hennar varðandi útvegun á þyrlu. 

